
[1]సావేగమృగనాభిసారాంగరాగ

మావేలవితతశంఖారవంబులును

విపులాంగకచ్ఛపవితతిఖేటములు

నిపుణతిమింగిలనికరకింకరులు

విలసిల్లగా వినువీధిపై కెగసి

బెళుకు జూపి నటించు "పెనువాలుగలును

నటుల విద్యలు జూపు నాకేభఘటలు

ఘటితధ్వజంబులుగా బారు లిడగ1340. 

జలమానుషావళిసైన్యంబు గొలువ

పొలుపొంది నిధి మహాంబుధిచక్రవర్తి

జలనిధి హరిలీలఁ జక్రప్రయుక్తి

వలన మహాశరవాహిను లడఁచి

వేలుపులను మన్చి విఖ్యాతి గాంచి

నీలమేఘచ్ఛాయ నెలకొనె చూడు

మీ శరధియె కాదె యినవంశకర్త

దాశరధి భజించి తను వేడ మున్ను

తననీటఁ గొండలతండముల్ తేల్చి

ఘనసేతు వొనరింపగా వరం బొసఁగె
1350. 

నలువకుక్షిని గాంచనం బుంచె ననుచు

నిలమణుల్ తన కుక్షి నిడియె నీ కడలి

యల్లుని కల్లుఁడై యలరు నీ యబ్ధి 

నెల్ల వింతలు గల్గు టే మద్భుతంబు

ఘోరనక్రవిహారఘూర్ణితవీచి

వారసంస్ఫాలితావనిభృద్ధురూద్ద



	↑ వ్రా. ప్ర. నైవేల,

